
Ede w konprann sa pou atann nan prematènèl enpòtan anpil Plis pase 85 pousan sèvo a devlope avan 
laj 5 lane. Ane prematènèl yo se moman kote sèvo a kòmanse ogmante efikasite l.1 Objektif ki pi 
enpòtan nan prematènèl se ede pitit ou a devlope konesans, ladrès, ak metòd li bezwen pou l aprann 
pou l ka pre pou lekòl. Pi ba a w ap jwenn aktivite prematènèl ki enpòtan ak sijesyon sou sa ou ka fè 
lakay pou ranfòse ak ogmante sa pitit ou a ap aprann. Si nou travay ansanm, nou ka bay pitit ou a yon 
preparasyon pou lekòl.  
 

Aktivite Gross and Fine Motor  

Nan Prematènèl       Timoun yo jwe deyò chak jou, si l fè bon tan. Jwe deyò 

ede timoun devlope misk yo, li amelyore koòdinasyon, epi li ranfòse bon abitid yo. 

Lakou rekreyasyon an se yon bon kote pou timoun aprann ladrès sosyal tankou tann 

tou pa yo, pale ak lòt moun, fè zanmi ak viv ansanm.                                         

Lakay    Mennen pitit ou a nan lakou rekreyasyon an pou dekouvri tout kalite mouvman. Jwen jwèt sou 

lakou tankou hopscotch, sote kòd, red light, green light ak desine avèk lakrè twotwa. Jwe jwèt ou te 

konn jwe lè w te piti. 

Li awotvwa 

 Nan Prematènèl      Timoun yo tande istwa chak jou. Yo poze kesyon, yo aprann mo 

nouvo epi yo diskite diferan pati nan liv.  Pandan tan sa a, timoun yo ap devlope 

kapasite pou tande, li, ekri, pale ak panse kritik. Yo kontan pou tande sa ki pral pase 

apre ak sa yo pral aprann chak fwa pwofesè a vire paj la.                                                                  

Lakay    Li diferan kalite liv avèk pitit ou a. Visite bibliyotèk la epi pran liv istwa ak liv reyalite sou animal, 

moun, kote ak objè. Kite pitit ou a pran “picture walks” lè li rakonte w sou kisa istwa a lè li gade imaj yo. 

Poze kesyon sou sa ki ka rive apre oswa poukisa yon moun te fè yon bagay nan istwa a. 

Lè Sant/Chwa 

Nan prematènèl       Timoun yo pran desizyon sou kote yo pral eksplore, 

dekouvri ak aprann chak jou.  Yo aprann endepandans nan travay poukont yo oswa 

avèk lòt timoun pandan aktivite nan lè sant/chwa yo. Yo li ak ekri, yo konstwi, 

koupe, pentire ak fè sanblan. Yo pratike planifikasyon, egzekite ak revize sa yo te fè 

nan sant yo. Devlopman ladrès sa yo enpòtan anpil nan devlopman sosyo‐emosyonèl yon timoun.                                          

                                                            
1 National Research Council and Institute of Medicine.2000, From Neurons to Neighborhoods: The Science of Early Childhood Development. 
Washington, D.C.: National Academy Press. 

Lakay    Pèmèt pitit ou a pran desizyon sou sa yo mete pou ale lekòl, ki jwèt pou yo jwe oswa ki koulè 

sèvyèt pou yo itilize.  Mande pitit ou a pou fè yon plan (paegzanp deside ki ekipman yo pral jwe sou 

lakou a oswa ki jwèt yo vle jwe avèk yon zanmi)epi egzekite yo. Apresa, ede yo reflechi sou kòman sa te 

pase lè w pale sou li avèk yo ak lè w poze yo kesyon sou kòman yo panse plan yo a te reyalize. 

Reyinyon klas 

 Nan Prematènèl        Timoun yo reyini ansanm epi yo vin tounen yon 

kominote moun k ap aprann, eksplrè ak zanmi. Yo diskite plan an pou jounen 

an. Yo bati kapasite langaj lè yo tande ak reyaji sou istwa yo ansanm avèk 

chante chanson ak resite rim pou timoun. Yo pratike kalkil, yo chèche modèl 

epi yo eksplore lòt konsèp matematik.                                                                                                                                                  

Lakay     Chante chanson, pataje istwa ak resite powèm ou te aprann lè w te piti. Rakonte istwa sou 

fanmi w ak sa ou te konn fè lè w te jèn. Pale sou tanperati a chak jou ak poukisa moun mete diferan rad 

dapre tanperati a.  

Ti Gwoup  

Prematènèl    Timoun yo pase tan pou konsantre avèk pwofesè a ak lòt elèv 

lè yo nan ti gwoup. Yo devlope nouvo konesans epi yo pratike sa yo aprann 

avèk sipò pwofesè a ak lòt elèv.                       Lakay    Pase tan avèk pitit ou a 

de lè sa posib.  Fè konvèsasyon sou sa li te aprann lekòl la. Pandan l ap 

benyen, pale sou jounen an, sou aktivite ak zanmi prefere l.  

Lè Manje 

Nan Prematènèl     Timoun yo jwen yon wòl nan preparasyon pou lè manje a. 

Anpil fwa, repa yo prepare nan estil fanmi pou timoun yo ka sèvi tèt yo ak pou 

kontinye aprann ladrès sosyal yo pandan y ap angaje nan bon jan konvèsasyon 

pandan y ap manje. Anpil fwa, pwofesè yo manje avèk timoun yo, pandan y ap 

bay egzanp bòn manyè ak konvèsasyon.                                                                        

Lakay   Devlope woutin pou lè manje. Kite pitit ou a prepare pou lè manje nan sèvi tab. Chita bò tab epi 

pèmèt pitit ou a sèvi tèt li. Kite l ede netwaye nan desèvi tab, mete asyèt nan evye oswa nan mete 

ajantri yo nan tiwa. 

Prematènèl se premye etap nan prepare pitit ou pou kolèj ak karyè alavni. 

 

 

 

Se Biwo  Early Childhood Education ki ofri pwogram sa a 
www.nyc.gov/schools/earlychildhood 

Telefòn : 212‐374‐0351   
Èske enfòmasyon sa a te itil? Voye kòmantè w ba nou.  

Imèl : earlychildhood@schools.nyc.gov 
Ou ka jwenn enfòmasyon sou lokal prematènèl sou sit wèb. 

http://schools.nyc.gov/ChoicesEnrollment/PreK


